
LOCALIZACIÓN

Lousame é un concello da provincia da Coruña, atópase no límite da península do Barbanza, entre os concellos de Noia e Boiro. A súa superficie é de 93´6 Km2.

Limita ó sur con Rianxo e Boiro, ó leste con Porto do Son e Noia, ó oeste con Rois e Brión e ó norte con Noia e Brión.

A lonxitude de Portobravo, a capital, é de 8o52’ oeste, e a súa latitude é 42o47’ norte.

Lousame é un concello sen mar. Todo son montes, aldeas, ríos e estradas. 

O concello divídese en sete parroquias, que son as seguintes: Vilacoba, Tállara, Lousame, Lesende, Fruíme, Camboño e San Xusto.

O RELEVO EN LOUSAME

Lousame ten un relevo montañoso porque estamos na serra do Barbanza. 

 
Temos uns puntos moi altos que son o Iroite con 687 m e o Muralla con 678 m.

Pero existen outros puntos máis baixos como o Castro que queda en Cerquides que está por baixo dos 100 m.e a zona que vai de Portobravo á Silva que tamén baixa dos 100 m.

Tamén abundan os ríos; hainos máis importantes e menos. Ríos máis importantes son: río San Xusto, río San Finx, río Beluso, río Tállara, río Vilacova e o río da Escabia. No río Vilacova  hai unha minicentral eléctrica e unha ruta de senderismo marcada.

Os menos importantes son os regatos como: rego de Chave, rego Pesqueira, rego da Candorza e rego Fonte Canada.

É posible que nun futuro varíe a paisaxe porque no río Vilacova (zona de Lesende) queren facer unha  minicentral eléctrica, e ademáis en Lousame unha das enerxías que predomina é a enerxía eólica, polo que moitos cumios están cheos de aeroxeneradores.

O CLIMA EN LOUSAME

O clima de Lousame é oceánico porque chove todo ano e os veráns son habitualmente frescos e non adoitan superar medias de 20o.

Una datos obtidos entre maio do ano 1999 e abril do 2002 no CPI CERNADAS DE CASTRO  indican que en xuño foi a  temperatura máxima media con 18,4o. Tamén neste mes obtívose a temperatura máis elevada de 24,5º. Estes datos non son moi fiables porque faltan os tres meses de xullo, agosto e setembro,

Os invernos adoitan ser suaves. A media do mes máis frío non é inferior ós 0o, que neste caso, segundo a estatística do CPI CERNADAS DE CASTRO, foi o mes de xaneiro con 8º de media. Pero a temperatura máis baixa acadada nese mes foi de 3,8º.

No mes que máis choveu foi en xaneiro cunha media de 364,5 litros e no mes que menos choveu foi en xuño con 21,4 litros. A media total das precipitacións foi de 1403,5 litros por ano.

Así que, resumindo todo, o clima adecuado para Lousame é, sin duda, o clima oceánico.

A POBOACIÓN LOUSAMIANA

Lousame ten unha poboación de 4171 habitantes segundo o padrón municipal en setembro de 2005.

En Lousame predomina o sector secundario cun 44,28% da poboación seguido dun 36,81 % no sector terciario  e por último o sector primario cun 18,89 % da poboación lousamiana.

No sector primario predominan as mulleres na agricultura, pola contra no sector secundario hai unha diferencia moi grande debido a construción onde só hai 5 mulleres por 386 homes.    

Como podemos observar na pirámide, a poboación de Lousame presenta pouca natalidade, máis adultos ca nenos e moitos anciáns.

As mulleres lousamianas teñen máis esperanza de vida ca os homes, ó igual que no resto de Galicia. A partir dos 65 anos hai máis mulleres debido a que fixeron traballos moito menos arriscados, beben e fuman menos, etc. Nun futuro os homes e as mulleres terán a mesma esperanza de vida xa que as mulleres de hoxe en día fuman, beben e traballan o mesmo cos homes.

En Lousame os nacementos empezan a decrecer nos anos 1976-1980 porque no ano anterior morrera Franco (1975), chegaron os métodos anticonceptivos e comeza a muller a traballar fóra da casa.

Entre os anos 1936-1940 hai un estreitamento na pirámide, o que indica que houbo poucos fillos porque os pais foron a guerra civil e moitos morreron nela. Tamén decrece a pirámide nos nacidos entre os anos 1955-1971 debido á emigración. 

A poboación lousamiana no 1992 era de 4663 habitantes e perdeu ata agora 492 a causa da emigración. O motivo desta marcha foron as malas condicións económicas, a xente foi en busca de mellores traballos (aquí había emprego no sector primario e as persoas foron a buscalo nos sectores secundario e terciario). Na emigración tamén tivo moito que ver o peche das Minas de San Finx no ano 1989.

· Principais destinos da emigración:

1900-1950= Sudamérica, sobre todo Arxentina e Uruguai.

Anos 80= Europa, sobre todo Suíza.

   Anos 2000= Illas Canarias, sobre todo Tenerife. 

· Principais orixes da inmigración e retorno:

1920= Cuba.

1950= Portugal e España (veñen a traballar ás minas).

2000= Colombia, Arxentina e Suíza.

Estes datos sobre a emigración, inmigración e retorno foron obtidos polos alumnos de 3ºB da E.S.O do P.D.C do C.P.I Cernadas de Castro.

O SECTOR PRIMARIO

O hábitat en Lousame é disperso, é decir, que as casas están desordeadas, salvo nas aldeas como Portobravo e  Tállara que son as máis importantes.

O sistema de propiedade en Lousame é capitalista, os propietarios desas leiras son persoas da aldea que as explotan eles mesmos; pero tamén hai montes comúns que pertencen a toda a aldea, por exemplo se se vende a madeira o diñeiro repártese entre todas as personas da aldea.

En Lousame non se usa o arrendamento, pero hai algunhas excepcións como a de Abeixón, que hai unha plantación de camelias. 

Debido ó clima o que mellor se da é o millo, as patacas e os pastos. Ademais cada casa case sempre ten unha horta de policultivo, nela cultívanse: perixel, tomates, leitugas, nabos,cebolas, allos, pementos, etc.

Os solos son fértiles nos vales e pouco fértiles nas montañas.A maquinaria que se utiliza é básica porque non hai grandes explotacións; as máquinas que se utilizan son:  motocultores, sementadoras, sacho, fouciño, etc.

O aproveitamento do solo é intensivo (moita produtividade por unidade de produción); por exemplo nas hortas e nas granxas de Xestoso, e tamén nos invernadoiros. Hai explotacións extensivas como por exemplo a cría de cabalos no monte.

SECTOR SECUNDARIO

No concello de Lousame a penas hai industrias, e estas poden ser lixeiras ou pesadas. Algunhas industrias son:

· Polos

· Caña (augardente)

· Peixes conxelados

· Panaderías

· Ind. téxtil

· Construción

· Madeiras

· Canalóns

· Revestementos

 En Lousame predomina a industria de equipo, como as de madeira e construción. As outras industrias serían de consumo como as de polos, caña, peixes conxelados, panaderías, e industria téxtil.

Antigamente dende o ano 1890 en Lousame traballouse unha mina, a mina de San Finx, que daba emprego a un considerable número de persoas, o que provocaba a inmigración destas. Alí traballouse o wolfram, mineral que foi valorado nos anos 40, debido a II Guerra Mundial, xa que con el fabricábase o armamento. O concello incrementou a súa poboación  dos 4100 habitantes no ano 1900 ata 6555 no ano 1940 na época do wolfram. Pero contaba cun gran problema, as penosas condicións de traballo nos anos 20, que deron lugar a moitos mortos por SILICOSE; os mineiros respiraban un po tóxico que había en suspensión na mina.

                       Xa polos anos 60 o prezo do mineral vai decaendo co progresivo abandono da actividade que remata a finais dos anos 80. 

                      Actualmente o concello de Lousame pensa reconstrui-la mina coma un proxecto museístico.

O SECTOR TERCIARIO

En Lousame veñen comprar máis os do propio concello e tamén os de Boiro.

Aquí, neste concello, hai varios establecementos de venta como por exemplo de madeira que hai polo menos cinco. Hai unha venta de bombonas e unha inmobiliaria.

Existen tamén ferreiros, talleres e carpintería de aluminio.

Na hostelería hai moitos bares e dúas casas de turismo rural.

No referente a educación e cultura, hai un CPI na Silva, a casa da cultura en Portobravo e a escola unitaria do Sanguiñal.

A sanidade está concentrada en Portobravo, onde hai unha farmacia, un centro de saúde e unha clínica dental.

As oficinas do concello atópanse tamén en Portobravo. 

En canto ó transporte hai unha empresa de autobuses en Silvarredonda e  un taxi en Portobravo.

A Lousame veñen persoas doutros concellos a usar os seus servicios. Por exemplo:

A perruquería de Tállara ven ademáis xente de Noia. Moitos veñen de Noia, Boiro e turistas de vacacións, para comprar caña no bar que está en Berrimes. Na zona de Fruíme ven xente de Boiro ós bares e ó supermercado.

O concello de Lousame carece de certos servicios; por exemplo non hai tendas de roupa e sería necesaria algunha outra farmacia.

